
雉子班

作者：戴良　元末明初

本作品收錄於《列朝詩集/甲前05》

天地茫茫遂物情，雉子班兮在林坰，心懷耿介飛且鳴。

扇綺翼，振錦膺。

文章盡稱麗，意氣自多驚。

我寧帶箭死榛莽，不肯為裘奉聖明。

韓信烹漢鼎，仲由醢衛庭。

智勇難並立，賢愚每相傾。

宜哉避世士，往從雉子逃其形。

此作品在全世界都属于公有领域，因为作者逝世已经超过100年，且作品于1931年1月1日

之前出版。

